
36. மெய் உணர்தல்

(மெய்ப் பொருளை உணருவத)

பொருள் அல்லவற்றைப் பொருள் என்று உணரும் மருளான் ஆம், மாணாப் பிறப்பு. 351 ஒரு பொருட்டாக எண்ணத் தகாதவைகளை எல்லாம் மதித்து, ஒரு பொருட்டாக என்றும் மயக்க உணர்வால் பிறவித் துன்பங்கள் பெருகும். இருள் நீங்கி இன்பம் பயக்கும்-மருள் நீங்கி மாசு அறு காட்சியவர்க்கு. 352 தெளிந்த அறிவு உடையோருக்கு, அவருடைய உண்மையான அறிவானது, மயக்கமான நிலையை நீக்கி இன்பத்தைத் தரும். ஐயத்தின் நீங்கித் தெளிந்தார்க்கு வையத்தின் வானம் நனியது உடைத்து. 353 ஐயங்களிலிருந்து விடுபட்ட, உண்மை அறிவு உடையோருக்கு வான் உலகமானது இந்த உலகத்தைவிட மிக நெருங்கி இருக்கும் (புகழ் உலகம் எளிதாகக் கிடைக்கக் கூடியது).

ஐஉணர்வு எய்தியக் கண்ணும் பயம் இன்றேமெய் உணர்வு இல்லாதவர்க்கு. 354 உண்மை அறிவு இல்லாதவருக்கு ஐந்து புலன்களும் தம் வசமான போதிலும் பயன் இல்லை.

எப் பொருள் எத் தன்மைத்து.ஆயினும், அப் பொருள்

மெய்ப்பொருள் காண்பது அறிவு. 355 பொருள் எப்படிப்பட்ட தன்மையுடையது என்றாலும் அதன் உண்மை நிலையையும், இயல்பையும்

அறிந்து கொள்ளுவதே அறிவுத் தெளிவு.

